
Azərbaycanda keçirilmiş prezident seçkiləri 

  
Amerika Birləşmiş Ştatları Azərbaycan hökumətini davamlı olaraq azad və ədalətli seçki prosesini təmin 
etməyə, eləcə də sərbəst toplaşmaq, birləşmək və söz azadlıqlarına hörmət etməyə çağırmışdır. Təəssüf 
ki, biz bu seçkinin beynəlxalq standartlara cavab verməməsi qənaətinə gəlmişik.  
 
ATƏT-in Demokratik Təsisatlar və İnsan Hüquqları Bürosu (ATƏT/DTİHB) və ATƏT-in Parlament 
Assambleyası 10 oktyabr tarixli ilkin bəyanatlarında Azərbaycanın ATƏT öhdəliklərini tam yerinə 
yetirməsi üçün həll edilməsi gərəkən ciddi çatışmazlıqları vurğulamışlar. Amerika Birləşmiş Ştatları bu 
qiymətləndirmə ilə razılaşır və ATƏT-in narahatlıqlarını bölüşür. Seçki Monitorinqi və Demokratiyanın 
Tədrisi Mərkəzi kimi digər etibarlı qeyri-hökumət təşkilatları bənzər çatışmazlıqlar barədə məlumat 
vermişlər. Seçki günü prosedur qayda pozuntuları, o cümlədən 1) seçki qutularının topa-topa 
bülletenlərlə doldurulması; 2) səslərin sayılması zamanı ciddi problemlər; 3) verilmiş səslərin qeydə 
alınmaması müşahidə edilmişdir. Azərbaycan hökuməti seçkiyə qədərki dövrdə də repressiv siyasi mühiti 
saxlamışdır. Hökumət orqanları müntəzəm olaraq media və vətəndaş cəmiyyəti qurumlarına müdaxilələr 
etmiş, bəzən seçki kampaniyasından öncə və kampaniya ərzində arabir dinc nümayiş və görüşləri 
zorakılıqla pozmuş və bir sıra müxalifət və gənc fəalları həbs etmişdir.   
 
Eyni zamanda, Amerika Birləşmiş Ştatları ATƏT-in bəyanatında Azərbaycan hökumətinin seçki 
kampaniyası ərzində atdığı konstruktiv addımları, o cümlədən Cəmil Həsənlinin və bəzi digər müxalifət 
namizədlərinin uğurlu qeydiyyatı, müxalifətin bir neçə təbliğat mitinqinə icazə verilməsi, ATƏT-in seçkini  
müşahidə etməyə dəvət edilməsi barədə qərar və seçkilərə effektiv texniki hazırlığa dair rəyləri də qeyd 
edir.  
  
Demokratiya bir seçkidən daha geniş məna kəsb edir. Amerika Birləşmiş Ştatları Azərbaycan hökumətini 
dinc sərbəst toplaşmaq, birləşmək və söz azadlıqlarına hörmət etməyə çağırır. Biz hamını seçki sonrası 
dövrdə təmkinli olmağa və zorakılıqdan çəkinməyə çağırırıq. Biz Azərbaycanın beynəlxalq ictimaiyyətin 
sabit, inkişaf edən və demokratik üzvü kimi tam potensialına nail olmaq üçün səyləri davam etdirmək 
məqsədilə Azərbaycan xalqını dəstəkləmək və hökumətlə birgə işləməyə sadiq olaraq qalırıq.  

